ЎЗБЕКИСТОН РЕСПУБЛИКАСИ

ВАЗИРЛАР МАҲКАМАСИНИНГ

ЎЗБЕКИСТОН РЕСПУБЛИКАСИНИНГ

МЕҲНАТ КОДЕКСИНИ АМАЛГА ОШИРИШ УЧУН

ЗАРУР БЎЛГАН НОРМАТИВ ҲУЖЖАТЛАРНИ

ТАСДИҚЛАШ ТЎҒРИСИДА

1-илова. Ёзма ҳолдаги меҳнат шартномаси

(контракт) тузиш юзасидан тавсиялар

2-илова. Меҳнат шартномаси (контракт)

3-илова. Давлат (акционерлик) корхоналарининг Ўзбекистон

Республикаси Меҳнат кодексининг 79-моддасида назарда

тутилган қариндош-уруғларнинг, агар уларнинг хизматлари

улардан бирининг бошқасига бевосита бўйсуниши ёки

назорати остида бўлиши билан боғлиқ бўлса, бирга

хизмат қилишларини чеклаш қоидаларидан истисно

этилиши мумкин бўлган ходимлари рўйxати

4-илова. Алоҳида тусга эга бўлган ишлардаги қисқартирилган

иш куни белгиланадиган ходимлар рўйxати

5-илова. Ходимларнинг давлат ёки жамоат вазифаларини

бажаришлари, шунингдек, уларнинг жамият манфаатларига

доир ҳаракатларни амалга оширишлари билан боғлиқ

кафолатли тўловларни бериш Тартиби

6-илова. Ўртача ойлик иш ҳақини ҳисоблаб чиқариш Тартиби

7-илова. Ижодий таътиллар бериш ва уларнинг муддати Тартиби

8-илова. Меҳнат шароити ўта зарарли ва ўта оғир ишларда банд

бўлган ходимлар учун иш вақтининг чекланган муддати

Ўзбекистон Республикаси Олий Мажлисининг “Ўзбекистон Республикасининг Меҳнат кодексини амалга киритиш тартиби тўғрисида” 1995 йил 21 декабрдаги 162-I-сон қарорини бажариш юзасидан Вазирлар Маҳкамаси ҚАРОР ҚИЛАДИ:

1. Қуйидагилар тасдиқлансин:

меҳнат шартномаси (контракт) тузиш юзасидан тавсиялар ҳамда Ходимлар билан тузиладиган меҳнат шартномаси (контракт)нинг намунавий шакли 1, 2-иловаларга мувофиқ;

қариндош-уруғларнинг бирга ишлашларини чеклаш тўғрисидаги қоидалардан истисноларга йўл қўйилиши мумкин бўлган давлат корхоналари ходимларининг рўйхати 3-иловага мувофиқ;

қисқартирилган иш куни белгиланадиган алоҳида тусга эга бўлган ишлардаги ходимлар рўйхати 4-иловага мувофиқ;

ходимларнинг давлат ёки жамоат вазифаларини бажариши, шунингдек, уларнинг жамият манфаатларига доир ҳаракатлар қилиши билан боғлиқ кафолатли тўловларни тўлаш тартиби 5-иловага мувофиқ;

ўртача ойлик иш ҳақини ҳисоблаб чиқариш тартиби 6-иловага мувофиқ;

ижодий таътиллар бериш тартиби ва уларнинг муддати 7-иловага мувофиқ.

2. Меҳнат шароити ўта зарарли ва ўта оғир ишларда банд бўлган ходимлар учун иш вақтининг чекланган муддати 8-иловага мувофиқ;

ишнинг алоҳида тусига эга бўлган, ўта зарарли ва ўта оғир меҳнат шароитида ишлайдиган ходимлар учун қўшимча таътилнинг энг муддати камида 12 иш куни этиб белгилансин.

3. Ўзбекистон ССР Министрлар Советининг “Қариндош-уруғларнинг хизматчи сифатида бирга ишлашларини чеклаш тўғрисидаги қоидадан истиснолар ҳақида” 1972 йил 29 декабрдаги 565-сон қарори ўз кучини йўқотган деб ҳисоблансин.

4. Мазкур қарорнинг бажарилишини назорат қилиш Ўзбекистон Республикаси Бош вазирининг ўринбосари Б.С. Ҳамидов зиммасига юклансин.

Ўзбекистон Республикасининг Бош вазири                               Ў. Султонов

